
Lefel: Mae’r dasg hon yn addas ar gyfer lefel Sylfaen

Darn Gwrando – Negeseuon Ffôn
Gall y tiwtor ddarllen y negeseuon canlynol:
Fersiwn y de

1. Helo, Ifan. Elin sy ’ma. Mae dau docyn gyda fi i fynd i weld y grŵp ‘Celt’ nos Sadwrn yn Abertawe. Roedd Tom yn mynd i ddod gyda fi ond mae e wedi torri ei goes wrth chwarae pêl-droed, ac mae e yn yr ysbyty. Wyt ti eisiau dod? Mae’r noson yn dechrau am wyth o’r gloch a gallwn gwrdd am hanner awr wedi saith tu fas i’r neuadd. Ond bydd rhaid i ti roi lifft nôl i fi. Ffonia i eto nos yfory i gael gair. Hwyl.   
2. Bore da. Nia Davies sy’n siarad, o siop ddillad Ji-binc. Mae neges gyda fi  i Mrs Lisa Jones. Mae eich siwt ddu yn barod ac mae croeso i chi ei chasglu ar ôl pedawr o’r gloch ‘fory. Yn anffodus, fydd yr het goch ddim yn barod tan wythnos nesa’. Mae dau o’r gweithwyr i ffwrdd ar eu gwyliau a dyn ni’n brysur iawn yn y siop. Os dych chi eisiau galw heibio’r siop, dyn ni ar agor o naw tan hanner awr wedi pedwar bob dydd.
3. Helo, Mr. Evans. John sy ‘ma a dw i’n ffonio ar ran cwmni ffenestri Winlo. Dyn ni wedi colli’r mesuriadau a bydd rhaid i ni fesur eich ffenestri eto. Dw i’n mynd i alw y prynhawn ‘ma am hanner awr wedi tri ac fe allwch chi ddewis lliw eich ffenestri bryd hynny hefyd. Mae’n rhaid i fi fynd i Aberarth nawr i weld cwsmer arall ac fe wela i chi wedyn. Hwyl.   
Gwrandewch ar y darnau ac atebwch y cwestiynau isod.

Neges 1.

1. Pwy sy’n siarad?

2. Ble mae Tom? Pam?

3. Beth yw’r trefniadau ar gyfer Nos Sadwrn?

4. Beth sy’n digwydd nos yfory?

Neges 2.
1. Ble mae Nia Davies yn gweithio?

2. Beth sy’n barod i’w gasglu?

3. Pam dyw’r het ddim yn barod?

4. Faint o’r gloch mae’r siop yn cau?
Neges 3.
1. Pwy yw John?

2. Beth mae’r cwmni wedi eu colli?

3. Pryd bydd John yn galw?

4. Ble mae e’n mynd nawr? Pam?
